
УЛАДЗІМІР ТРАПЯНОК

Да 90-годдзя Беларускага радыё

ШАНАВАЦЬ ЗДАБЫТАЕ, ПАМЯТАЦЬ, КАБ НЕ ПАЎТАРЫЛАСЯ
АДЛЮСТРАВАННЕ ТЭМЫ ВЯЛІКАЙ АЙЧЫ ННАЙ ВАЙНЫ У  ЛЕРАДАЧАХ БЕЛАРУСКАГА РАДЫЁ

Заканчэнне. П ачатак  у № 11.

Яшчэ адным выдатным летапісцам вайны 
ў літаратурна-мастацкім радыёвяшчанні стаў 
I. Навуменка. Да яго твораў у якасці сцэнарыя 
для радыёпастаноўкі звярнуліся ў 1964 г., калі 
запісалі твор “Сасна пры дарозе” [11]. Праз год 
з ’явіліся спектакль “Ці правы Дон-Кіхот” па 
аповесці “Бульба” I. Навуменкі і інсцэніроўка 
М. Мартынюка паводле апавядання “Трымцен- 
не дубовага лісця”. У 1966 г. слухачы Беларус­
кага радыё пачулі інсцэніраванае апавяданне 
“Рэйкі”. Радыёфонды дапоўніў спектакль 1983 г. 
“Таполі нашага юнацтва” паводле апавядання 
“Сямнаццатай вясной” у пастаноўцы рэжысёра 
I. Лапцінскага. У невялікім аўдыятворы гаворка 
ідзе пра маладых беларусаў, на долю якіх выпа­
ла перажыць ваенныя падзеі. Адным з найлеп- 
шых запісаў паводле твораў I. Навуменкі стала 
пастаноўка 1986 г. “Першыя канікулы”. У яе ас- 
нову пакладзена аповесць “Вайна каля Цітавай 
копанкі”, дзе расказваецца пра летні адпачынак 
дзяцей і станаўленне іх характараў напярэдадні 
Вялікай Айчыннай вайны. У пачатку 1990-х гг. 
Беларускае радыё звярнулася да малых форм 
літаратурнай дзейнасці I. Навуменкі: апавядан­
не “Пыл” у 1990 г. прачытаў П. Дубашынскі, у 
1991 г. А. Падабед агучыў перад мікрафонам апа­
вяданне “Звяга”, I. Лапцінскі ў 1992 г. папрацаваў 
над апавяданнем “Дрэвы над вадою” [11].

1990-я гады на радыё, як і ў жыцці краіны 
ў цэлым, сталі перыядам змен і пошукаў. Бе­
ларускае радыё адыходзіла ад традыцый са- 
вецкага вяшчання: змяняўся фармат, спыніў 
функцыянаванне так званы інстытут дыктараў 
(да мікрафонаў прамога эфіру селі журналіс- 
ты і рэдактары), галоўнае месца ў эфіры занялі 
палітычныя, сацыяльныя перадачы і перада- 
чы забаўляльнага характеру. Этап пошуку най- 
больш “правільнай” мадэлі працы, сугучнай ча­
су і запытам слухачоў, працягваўся да пачатку 
2000-х гг. Літаратурна-мастацкае вяшчанне за 
гэты тэрмін было скарочана да мінімуму. Да тэ- 
мы вайны звярталіся хіба што ў спецыяльных 
праектах да юбілейных датаў. Пра гэты перыяд 
цяжка пісаць больш канкрэтна з-за адсутнасці 
матэрыялу, адпаведна, тэма вайны ў радыёэфі- 
ры 1990 -  пачатку 2000-х гг. застаецца адкрытай 
для дэталёвага навуковага вывучэння.

Вядома, што эфір Першага нацыянальнага 
канала Беларускага радыё пастаянна будаваўся

па прынцыпе разнажанравай палітры для ўсіх 
узроставых катэгорый слухачоў. Тэма гераічнай 
мінуўшчыны з аповедам пра яе герояў, сведак 
вайны і найбольш важныя для гісторыі краіны 
падзеі гучна заяўляецца ў юбілейныя для Пера- 
могі гады. Напрыклад, у 2009 г. да 65-годдзя вы- 
звалення Беларусі ад нямецка-фашысцкіх захоп- 
нікаў на Першым нацыянальным канале выхо- 
дзілі тэматычныя перадачы з удзелам ветэранаў, 
моладзі, прадстаўнікоў грамадскіх арганізацый. 
Да 65-годдзя Вялікай Перамогі ў 2010 г. галоўная 
радыёхваля краіны правяла шэраг радыёмастоў 
з радыёкампаніямі Украіны і Расіі. Радыёэфір 
звязаў тады гарады-героі Мінск, Маскву, Санкт- 
Пецярбург, Валгаград, Кіеў, даў магчымасць су- 
стрэцца праз гады і адлегласці аднапалчанам, 
узгадаць франтавыя падзеі і наноў перажыць 
эмоцыі доўгачаканага дня Перамогі. Удзельніка- 
мі радыёмоста “Гарады-героі. Мінск -  Кіеў” бы- 
лі ветэран Вялікай Айчыннай вайны, заслужа- 
ны ваенны лётчык СССР, генерал-маёр авіяцыі 
А. Шацкі, які гераічна змагаўся ў небе Украіны, 
былы марак-падводнік В. Клюй, радыст-фран- 
тавік В. Запарожац, украінец, які ўдзельнічаў у 
вызваленні Беларусі, і іншыя [7].

Падобныя радыёмасты ладзіліся і сёлета. 
У красавіку -  маі 2015 г. прайшлі “Радыёсуст- 
рэчы баявых сяброў”, арганізаваныя Першым 
нацыянальным каналам Беларускага радыё і 
тэлерадыёкампаніямі СНД. У радыёэфіры краін 
Садружнасці выходзілі сумесныя тэматычныя 
перадачы пра дзейнасць ветэранскіх арганіза- 
цый, мерапрыемствы з удзелам прадстаўнікоў 
грамадскіх арганізацый розных краін. Беларускі 
бок прадстаўлялі перадачы “Беларусь -  Расія” і 
“Беларускі шлях” [9].

Данесці да слухача-сучасніка, найперш мала- 
дога пакалення, трагічныя старонкі перажытай 
гісторыі, а таксама важнасць для Беларусі і свету 
падзей 1944 і 1945 гг. заклікана перадача “Эпізо- 
ды Вялікай вайны”. Публіцыстычная праграма 
заслужанага журналіста Беларусі В. Стэльмах пра 
падзеі Вялікай Айчыннай выходзіць у эфір ужо 
некалькі гадоў. Суразмоўцы гісторыка-дакумен- 
тальнага радыёлетапісу -  франтавікі, партыза- 
ны, падпольшчыкі, Героі Савецкага Саюза: I. Кус­
та^ В. Лівенцаў, А. Дзюбко, I. Лебедзеў, В. Мі- 
чурын, I. Міранкоў і інш. У “Эпізодах Вялікай 
вайны” гаворка вядзецца таксама пра помнікі і

мемарыялы, звязаныя з падзеямі Другой сусвет- 
най вайны, у тым ліку “Хатынь”, “Брэсцкую крэ- 
пасць-герой”, “Буйніцкае поле”, “Бабруйскі ка- 
цёл” і інш. Дарэчы, аўтар перадачы В. Стэльмах 
працавала яшчэ ў “Беларускай маладзёжнай”, дзе 
з 19°°-х гг. вяла перадачы на тэму вайны. Жур- 
налістка ў адным з інтэрв’ю сказала: «Працую- 
чы над тэмай Вялікай Айчыннай вайны, шмат 
дзе пабывала. Напрыклад, на адкрыцці помніка 
Аляксандру Матросаву пад Псковам. Удзельніча- 
ла ва ўсесаюзных злётах і паходах па месцах рэ- 
валюцыйнай, баявой і працоўнай славы савецка- 
га народа. 3 Брэсцкай крэпасці вяла рэпартажы. 
Напрыклад, прагучаў у эфіры “Адзін дзень Брэс­
цкай крэпасці”. Супрацоўніцай музея ў крэпасці ў 
васьмідзясятыя гады была Таццяна Ходцава. Яна 
мне такіх герояў называла! Паказвала такія лісты 
ад абаронцаў Брэсцкай крэпасці, ад сем’яў, якія 
шукалі родных, вялі перапіску!» [2]. Дзякуючы 
падобным перадачам жыве памяць пра Вялікую 
Айчынную вайну і яе герояў.

На Першым нацыянальным канале да Дня 
Перамогі у межах цыклавой штодзённай пера­
дачы “Тэатр Беларускага радыё” прайшоў тэ- 
матычны тыдзень з трансляцыяй фондавых за- 
пісаў. Слухачы яшчэ раз сталі сведкамі падзей, 
што давялося перажыць героям радыёспектак- 
ляў “Радавыя” паводле А. Дударава, “Пастка” 
паводле В. Быкава (прэм’ера адбылася ў 2009 г. 
да 65-годдзя вызвалення Беларусі ад нямецка- 
фашысцкіх захопнікаў), “Мінскі напрамак” па­
водле I. Мележа, “Трывожнае шчасце” паводле 
I. Шамякіна, “Трыбунал” паводле А. Макаёнка 
і інш. У маі ў радыёэфіры Першага нацыяналь- 
нага канала адбылася прэм’ера радыёспектакля 
“...I няма шляху чужога” паводле аднайменнай 
аповесці лаўрэата Дзяржаўнай прэміі Беларусі 
У Саламахі. У аснову аповесці пакладзены тра- 
гічны лёс старога чалавека Іосіфа Кучынскага са 
спаленай карнікамі беларускай вёскі Гуда, якому 
наканаваны шлях ізгоя, бо ён -  бацька паліцая. 
Абставіны ваеннага часу фарміруюць склада- 
ныя супярэчлівыя адносіны галоўнага героя з 
яго аднавяскоўцамі, але надзея на разумение і 
дараванне павінна заставацца [6]. Спектакль 
падае ваенныя падзеі з іншага ракурсу, некаль- 
кі дзесяцігоддзяў таму закрытага, ідэалагічна 
немагчымага. Адпаведна, тэма вайны яшчэ не 
вычарпалася як для даследаванняў гісторыка- 
мі, журналістамі і іншымі спецыялістамі, так і 
для творчага пераасэнсавання. Да юбілею Пера- 
могі адбыліся прэм’еры і ў праграме “Радыёсе- 
рыял”: падзеям Вялікай Айчыннай вайны пры- 
свяціў свае творы пісьменнік-франтавік, пар- 
тызан А. Савіцкі, яго аповесці “Зялёнае поле” 
і некалькі філасофскіх навел прагучалі ў выка- 
нанні Г. Кухальскай.

Канал “Культура” (Другі нацыянальны ка­
нал Беларускага радыё), згодна з канцэпцы- 
яй папулярызацыі нацыянальнай культурнай 
спадчыны, звяртаецца да тэмы ваенных падзей 
праз творы літаратуры, якія найбольш поўна 
ўвасобілі подзвіг змагароў за незалежнасць Ра- 
дзімы. Да 70-годдзя Вялікай Перамогі ў эфіры 
прагучалі прэм’ерныя творы і запісы з фондаў 
радыё. Перадача “Літаратурная анталогія”, што 
будуецца выключна на беларускім матэрыяле, 
прапанавала прачытаныя заслужаным артыс- 
там Рэспублікі Беларусь У. Рагаўцовым старонкі 
аповесці “Трэцяя ракета” В. Быкава. 3 фондаў 
радыё трансліравалася яго ж “Альпійская бала- 
да” ў выкананні артысткі Л. Пташук. У перадачы 
“Бестселер”, якая знаёміць з літаратурай замеж- 
ных аўтараў, у дні святкавання Перамогі гучаў 
фондавы запіс рамана “У жніўні 44-га...” У Бага- 
молава ў прачытанні артыста А. Сідорчыка.

Да 65-годдзя Перамогі на канале “Культура” 
выходзіў спецыяльны праект “Вайна ў лёсах: ус- 
паміны беларускіх творцаў”. Журналісты суст- 
ракаліся з вядомымі творчымі асобамі Беларусі, 
чые дзяцінства і маладосць прыйшліся на гады 
ваенных падзей. Сярод іх -  мастак М. Савіц- 
кі, скульптар А. Заспіцкі, спявак М. Дружына, 
пісьменнік А. Савіцкі і інш. Праект будаваўся на 
ўспамінах герояў пра бесклапотныя перадваен- 
ныя гады, першыя дні фашысцкай навалы, удзел 
у ваенных дзеяннях, страты і боль, доўгачака- 
ную Перамогу і эмацыянальна насычаныя дні 
пасляваеннага жыцця. Публіцыстычныя, мас- 
тацкія і патрыятычныя вартасці праекта ацані- 
ла міжнароднае журы конкурсу “Перамаглі ра­
зам”, які ў 2010 г. прайшоў ва Украіне: творчай 
камандзе журналістаў канала “Культура” быў 
уручаны дыплом 3-й ступені ў адной з наміна- 
цый. Праект “Вайна ў лёсах: успаміны беларус- 
кіх творцаў” перададзены ў фонды Беларускага 
радыё, каб захаваць для нашчадкаў галасы твор- 
чых асоб, іх словы пра дасягненні на ніве мас- 
тацтва, заслугі ў набліжэнні міру падчас жудас- 
най трагедыі XX ст. Сёлета выбраныя выпускі 
праекта “Вайна ў лёсах...” гучалі ў эфіры канала 
“Культура” падчас святочнага радыётыдня.

Адзначым, што ў нашы дні змянілася пада- 
ча інфармацыі ў перадачах публіцыстычнага і 
дакументальнага зместу. Пафасныя прамовы з 
ідэалагічна выверанымі лозунгамі засталіся ў 
мінулым. Журналісты распавядаюць пра гіста- 
рычныя факты больш нейтральна, без катэга- 
рычных ацэнак, што дазваляе слухачу самому 
рабіць высновы з пачутага. Галоўнымі асобамі 
ў перадачах, прысвечаных вайне, застаюцца не- 
пасрэдныя ўдзельнікі баявых падзей, тыя, хто 
на сабе адчуў увесь цяжар узброеных канфлік- 
таў. Бясспрэчным застаецца адно -  што б ні га-

Роднае слова 2015/12

РЕ
ПО
ЗИ
ТО
РИ
Й БГ

УК
И



76

варылі журналісты, якія ўспаміны ні гучалі 6 з 
вуснаў іх суразмоўцаў, -  гэта доказ нязломнай 
моцы пераможцаў, прыклад павагі і любові да 
Айчыны, якія Беларускае радыё спавядае дзе- 
сяцігоддзямі.

Такім чынам, тэма вайны ў эфіры Беларуска­
га радыё была і застаецца адной з прыярытэт- 
ных. Журналісцкае і рэжысёрскае ўслаўленне 
подзвігу, пачатае ў першыя пасляваенныя гады, 
найбольш поўна ўвасобілася ў 1960 -  1980-я гг., 
калі ў эфір выходзілі цыклавыя перадачы для 
слухачоў усіх узроставых груп. Удзельнікі, свед- 
кі падзей Вялікай Айчыннай вайны былі сталы- 
мі гасцямі радыёстудыі. I гэта лагічна, бо тэма 
вайны хвалявала мільёны адданых прыхільнікаў 
радыёхвалі краіны, якая ў гады ваеннага ліха- 
лецця падтрымлівала, мацавала веру ў нязлом- 
насць і надзею на вызваленне. За дзесяцігоддзі 
мірнага жыцця створаны сотні інфармацыйных, 
публіцыстычных, дакументальных перадач, не- 
каторыя з іх захоўваюцца ў фондах. Запісаны 
дзясяткі літаратурна-мастацкіх праграм, тэмай 
для якіх таксама абрана вайна і яе наступствы 
для чалавецтва, канкрэтных асоб ці сем’яў. У на- 
шы дні Беларускае радыё шырока звяртаецца 
да тэмы гераічнага мінулага, пераважна з наго- 
ды юбілеяў. Гэта таксама зразумелы, апраўданы 
працэс, паколькі запатрабаванымі, надзённымі 
робяцца іншыя тэмы, сугучныя з сённяшнімі 
рэаліямі і задачамі ў жыцці рэспублікі. Але і ак- 
туальнасць мінулых падзей таксама не страча- 
на, бо ў свеце, на жаль, пастаянна адбываюцца 
ваенныя сутычкі, канфлікты...

Разнастайнасць інфармацыйнага матэрыя­
лу, тэматычныя праекты і рубрыкі, знакавыя су- 
стрэчы, арыгінальныя мастацкія праграмы і ра- 
дыёспектаклі -  так Беларускае радыё адзначыла 
70-годдзе Вялікай Перамогі. Запісаны дакумен- 
тальны матэрыял з жывымі сведкамі ваенных 
падзей, што дапоўніў архівы Беларускага радыё і 
ўласныя журналісцкія аўдыяфонды. Праз некаль- 
кі гадоў ён набудзе статус “залатога”, бо для на- 
шчадкаў застануцца галасы непасрэдных удзель- 
нікаў вайны, а значыць, будзе жыць і памяць пра 
трагедыю 1940-х гг. У новым вяшчальным сезо­
не, які пройдзе пад знакам 90-годдзя з’яўлення 
ў нашай краіне радыё, пра Вялікую Айчынную 
вайну нагадваць будуць, пераважна, фондавыя 
запісы. Яны ўяўляюць сабой мастацкую каштоў- 
насць, паколькі плёнка зафіксавала сярод іншага 
рэжысёрскія почыркі і акцёрскія знаходкі мно- 
гіх вядомых дзеячаў тэатральнага мастацтва Бе- 
ларусі больш чым за паўстагоддзя. Чарговы тэ- 
матычна насычаны ўсплёск перадач на ваенную 
тэматыку адбудзецца праз некалькі гадоў, калі 
будуць святкавацца ўгодкі вызвалення краіны 
і Вялікай Перамогі. Беларускае радыё, што ўжо

дзевяць дзесяцігоддзяў было і застаецца адным 
з галоўных аператыўных сродкаў інфармавання, 
прапагандыстам нацыянальных каштоўнасцей і 
сябрам мільёнаў слухачоў, робіць усё магчымае, 
каб не здраджваць традыцыям вяшчання. У да- 
чыненні да адлюстравання тэмы вайны яно ста- 
раецца быць верным прынцыпу, умоўна зафік- 
саванаму паводле эфірнага вопыту: “Шанаваць 
здабытае, памятаць, каб не паўтарылася”.

